ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒՆԻՍԻ 11-Ի N 945-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը, ընթացիկ իրավիճակը և խնդիրները. 
[bookmark: _GoBack]«Հայկական ատոմային էլեկտրակայանի 2-րդ էներգաբլոկի շահագործման ժամկետի երկարաձգում» ծրագրի շրջանակներում ՀՀ և ՌԴ կառավարությունների միջև կնքված վարկային hամաձայնագրի ժամկետն ավարտվել է 31.12.2019թ-ին և չի երկարաձգվել: Ծրագիրն ավարտին հասցնելու համար ՀՀ կառավարությունը 11.06.2020թ-ին ընդունել է N 953-Ն որոշումը, որի համաձայն՝ «Հայկական ԱԷԿ» ՓԲ ընկերությանը 2020-2022թթ-ի ընթացքում ՀՀ պետական բյուջեից տրամադրվելու է 63.2 մլրդ ՀՀ դրամ գումարի չափով բյուջետային վարկ: Այնուհետև ՀՀ կառավարությունը 2020 թվականի հունիսի 11-ին ընդունել է N 945-Ա որոշումը (այսուհետ՝ որոշում), որի 1-ին կետով հաստատվել է «Հայկական ատոմային էլեկտրակայանի 2-րդ էներգաբլոկի շահագործման ժամկետի երկարաձգում» ծրագրի շրջանակներում «Ռուսատոմ Սերվիս» բաժնետիրական ընկերության (այսուհետ՝ ընկերություն) կողմից իրականացվող միջոցառումների ծրագիրը (այսուհետ՝ ծրագիր), իսկ որոշման 2-րդ կետի համաձայն՝ «Ռոսատոմ» պետական կորպորացիայի կառուցվածքի մեջ մտնող կազմակերպությունների և ազդեցության տիրույթում գտնվող կազմակերպությունների ներգրավում պահանջող աշխատանքների իրականացման նպատակով բյուջետային վարկի միջոցների հաշվին ընկերության հետ կնքվել է «Հայկական ատոմային էլեկտրակայանի 2-րդ էներգաբլոկի շահագործման ժամկետի երկարաձգում» ծրագրի շրջանակներում միջոցառումների իրականացման շրջանակային լրացուցիչ համաձայնագիր` 40,255,000.0 ԱՄՆ դոլար պայմանագրային գնով: 
Ծրագրով նախատեսված աշխատանքները պետք է իրականացվեին 2020-2021թթ-ի ընթացքում, սակայն պայմանավորված՝ ծրագրով նախատեսված մրցութային գործընթացների երկարաձգմամբ և կասեցմամբ (գնային առաջարկների չներկայացմամբ կամ բարձր ներկայացմամբ և այլն), COVID-19 համավարակի և ՀՀ տարածքում ռազմական դրության հայտարարման հետևանքով առաջացած ֆորս-մաժորային սահմանափակումներով, ընկերության կողմից ոչ ժամանակին մատակարարումների, մասնավորապես՝ Բորային կարգավորման հանգույցի (ԲԿՀ) օդափոխության համակարգերի (ՕՀ) արդիականացման աշխատանքների, ինչպես նաև արդիականացման աշխատանքների կատարման ընթացքում ի հայտ եկած թերություններով, հնարավոր չի եղել իրականացնել ծրագրով նախատեսված աշխատանքների որոշ մասը, այն նախատեսվում է կատարել 2022թ-ի պլանային նախազգուշական վերանորոգման ընթացքում (ՊՆՎ-2022):
Որոշմամբ նախատեսված համաձայնագրի շրջանակներում 40,255,000.0 ԱՄՆ դոլարից փաստաթղթավորված է 39,466,839.4 ԱՄՆ դոլարը, իսկ մնացորդային 788,160.6 ԱՄՆ դոլարի նպատակային ուղղորդման հարցը գտնվում է քննարկման փուլում:
2. Ակնկալվող արդյունքը, կարգավորման նպատակը և բնույթը.
ՀՀ կառավարության որոշման նախագծի ընդունումը հնարավորություն կտա բարձր կարևորության համակարգերի արդիականացման աշխատանքների կատարման ժամկետները տեղափոխել և դրանց հիմնական մասն իրականացնել ՊՆՎ-2022-ի ընթացքում և ավարտել մինչև 2022թ-ի տարեվերջ, «Հայկական ատոմային էլեկտրակայան» ՓԲ ընկերությանը հնարավորություն կտա նախատեսված աշխատանքների կատարումն ու ապրանքների ձեռք բերումն իրականացնել սահմանված ժամկետում՝ բարձրացնելով կայանի հուսալի և անվտանգ շահագործման մակարդակը: Մասնավորապես Ակտիվ գոտու վթարային սառեցման համակարգի (ԱԳՎՍՀ) արդիականացմանը, Բորային կարգավորման հանգույցի (ԲԿՀ) օդափոխության համակարգերի (ՕՀ) արդիականացմանը, ՀՍՀ-ի և Օդափոխության համակարգերի արդիականացմանն ուղղված աշխատանքները, ինչպես նաև կարգավորել որոշմամբ հաստատված ծրագրի շրջանակներում նախապես սահմանված ժամանակացույցից շեղումները: 
Միաժամանակ հնարավորություն կընձեռնվի թույլատրել «Հայկական ատոմային էլեկտրակայան» ՓԲ ընկերությանը՝ համաձայնագրի չփաստաթղթավորված մնացորդային գումարի չափով կնքել հայկական ատոմային էլեկտրակայանի անվտանգությանն ուղղված և միջուկային անվտանգության կարգավորման կոմիտեի վերահսկողության տակ գտնվող միջոցառումներին վերաբերվող պայմանագրեր:
3. Նախագծի մշակման գործընթացում ներգրավված ինստիտուտները և անձինք.
 ՀՀ տարածքային կառավարման և ենթակառուցվածքների նախարարություն և «Հայկական ատոմային էլեկտրակայան» ՓԲԸ:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չեն նախատեսվում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
«Հայկական ատոմային էլեկտրակայանի 2-րդ էներգաբլոկի շահագործման ժամկետի երկարաձգում» ծրագրի անհրաժեշտությունը բխում է ՀՀ Ազգային ժողվի 2021թ. օգոստոսի 26-ի ԱԺՈ-002-Ն որոշմամբ հավանության արժանացած «Հայաստանի Հանրապետության կառավարության ծրագրի (2021-2026թթ.)» 3.4 կետի «Էներգետիկա» բաժնից, ՀՀ կառավարության 2021 թվականի հունվարի 14-ի N 48-Լ որոշմամբ հաստատված Հայաստանի Հանրապետության էներգետիկայի բնագավառի զարգացման ռազմավարական ծրագրից (մինչև 2040 թվականը) և դրա իրագործումն ապահովող ծրագիր-ժամանակացույցից: Ծրագրի նպատակն է Հայկական ԱԷԿ-ի երկրորդ էներգաբլոկի մինչև 2026թ-ի անվտանգ շահագործման ապահովումը, ինչպես նաև այդ ժամկետից հետո կայանի անվտանգության հիմնավորման դեպքում, դրա շահագործման ժամկետի լրացուցիչ երկարաձգումը։


